Na osnovu ¢lana 12. Zakona o izmjenama i dopunama Zako- na o lokalnoj samoupravi (“Sluzbene
novine Kantona Sarajevo®, broj 14/00) i ¢lana 37. stav 4. alineja 3. Poslovnika Skupstine Kantona
Sarajevo - prec¢iséeni tekst (“Sluzbene novine Kantona Sarajevo®, broj 6/00), Zakonodavno-pravna
komisija Skupstine Kantona Sarajevo, na sjednici od 24. oktobra 2000. godine, utvrdila je pre¢is¢eni
tekst Zakona o lokalnoj samoupravi.

PreciSceni tekst Zakona o lokalnoj samoupravi obuhvata: Zakon o lokalnoj samoupravi (“Sluzbene
novine Kantona Sarajevo®, broj 19/97) i Zakon o izmjenama i dopunama Zakona o lokalnoj
samoupravi (“Sluzbene novine Kantona Sarajevo®, broj 14/00), u kojima je oznacen dan stupanja na
snagu tih zakona.

ZAKON
O LOKALNOJ SAMOUPRAVI (Preciséeni tekst)
| - OSNOVNE ODREDBE
Clan 1.

Ovim zakonom ureduju se pitanja samoupravnog djelokruga op¢ina i Grada Sarajeva (u daljem tekstu:
Grad), kao jedinica lokalne samouprave na podru¢ju Kantona Sarajevo (u daljem tekstu: Kanton),
neposredno ucestvovanje gradana u odlucivanju, organi op¢ine, odnosno Grada, mjesna samouprava,
imovina i finansiranje lokalne samouprave, propisi i druga akta op¢ine, nadzor i zastita lokalne
samouprave i druga pitanja od znacaja za ostvarivanje lokalne samouprave.

Clan 2.

U op¢ini kao jedinici lokalne samouprave, koja se osniva, u pravilu, za podrucje vise naseljenih mjesta
koja predstavljaju prirodnu, ekonomsku i drustvenu cjelinu i koja su povezana zajednickim interesima
stanovni$tva, gradani ostvaruju lokalnu samoupravu u poslovima utvrdenim Ustavom, zakonom i
statutom opcine.

U Gradu, kao jedinici lokalne samouprave, koju ¢ine opé¢ine Centar Sarajevo, Novi Grad Sarajevo,
Novo Sarajevo i Stari Grad Sarajevo (u daljem tekstu: op¢ine u sastavu Grada), gradani ostvaruju
lokalnu samoupravu u poslovima utvrdenim Ustavom, zakonom i Statutom Grada.

Clan 3.

Podrucje op¢ine i njen naziv i sjediSte ureduju se posebnim zakonom, u skladu sa Odlukom o
jedinstvenim kriterijima za konstituisanje novih opéina ili izmjenu postoje¢ih opéina u Fede- raciji
Bosne i Hercegovine (“Sluzbeni list Federacije BiH®, broj 4/95), s tim da promjene op¢inskih granica
nece biti izvrSene bez prethodne saglasnosti s op¢inskim vije¢ima kojih se to tice.

Clan 4.
Op¢ina je pravno lice.
Op¢ina ima Statut.
Statutom opcine, u skladu sa Ustavom i zakonom, blize se ureduju pitanja samoupravnog djelokruga
op¢ine, organizacija, ovla$¢enja i nacin rada organa opcine, oblici neposrednog odlucivanja gradana o

lokalnim poslovima, osnivanje i rad mjesnih zajednica, organizacija i rad lokalne uprave, oblici
saradnje sa drugim op¢inama i druga pitanja od zna¢aja za ostvarivanje lokalne samouprave.



Clan 5.
Op¢ina moze imati grb i zastavu.
Ministarstvo pravde i uprave Kantona daje saglasnost na sadrzaj grba i zastave opcCine.

Grb mora biti opisan po pravilima heraldike i prikazan na posebnom dokumentu ¢iji se jedan
primjerak ¢uva u arhivu Kantona.

Ministarstvo pravde i uprave Kantona uskratiti ¢e saglasnost iz stava 2. ovog ¢lana samo ako sadrzaj
grba ne odgovara istorijskom ili stvarnom stanju ili se nedovoljno razlikuje od grba druge opéine, a

zastavu samo iz razloga javnih obzira u vezi sa sadrzajem i simbolom boja.

Op¢insko vijece u skladu sa propisima opcine, moze odobriti upotrebu grba fizickim i pravnim licima,
ako ocijeni da je to u interesu opcCine.

Clan 6.

Poslovi iz samoupravnog djelokruga opcéine i preneseni poslovi kantonalne uprave koji se obavljaju u
op¢ini, finansiraju se kroz op¢inski budzet i budzet Kantona, u skladu sa zakonom.

Clan 7.

Op¢ine imaju pravo da u obavljanju svojih duznosti medusobno saraduju sa drugim op¢inama radi
obavljanja poslova od zajednickog interesa.

Il - SAMOUPRAVNI DJELOKRUG OPCINE
Clan 8.

Op¢ina je samostalna u odlu¢ivanju u poslovima iz samoupravnog djelokruga, u skladu sa Ustavom i
ovim zakonom, a podlijeze nadzoru zakonitosti, koji obavljaju nadlezni organi Kantona.

Clan 9.

Op¢ina, u okviru samoupravnog djelokruga, u skladu sa zakonom kojim se ureduje pojedina oblast,
obavlja narocito slijedece poslove:

1. osigurava uslove za postivanje i zastitu ljudskih prava i osnovnih sloboda, u skladu s Ustavom;

2. osigurava lokalne potrebe stanovnistva u oblasti brige o djeci, obrazovanju i odgoju, radu i
zaposljavanju, socijalnoj zastiti, kulturi, fizickoj kulturi i sportu, zastiti Zivotinja i zastiti bilja;

3. vodi urbanisti¢ko-stambenu politiku od znacaja za op¢inu i njen razvoj;
4. upravlja op¢inskom imovinom;

5. obavlja komunalne i druge usluzne djelatnosti, te lokalne infrastrukture;
6. osigurava uslove rada lokalnih radio i TV stanica, u skladu sa zakonom;

7. vodi brigu o turisti¢kim resursima op¢ine;



8. osigurava koriStenje i upravljanje lokalnim gradevinskim zemljistem;
9. osigurava javni red i mir;
10. obavlja upravne poslove iz samoupravnog djelokruga opcine.
Obavljanje pojedinih poslova iz samoupravnog djelokruga moze se, u skladu sa zakonom povjeriti
ustanovama, privrednim drustvima, preduze¢ima, drugim pravnim licima i samostalnim privrednicima
osnovanim radi obavljanja javnih sluzbi u op¢ini.

Clan 10.

Grad u okviru samoupravnog djelokruga, obavlja poslove utvrdene Statutom Grada i zakonom.

Odlukom Gradskog vijec¢a, odnosno Opc¢inskog vije¢a op¢ina koje ¢ine Grad, mogu se medusobno
prenositi pojedini poslovi iz njihovog samoupravnog djelokruga.

Op¢ine u sastavu Grada, u okviru samoupravnog djelokruga, obavljaju poslove iz ¢lana 9. ovog
zakona, izuzev poslova iz stava 1. ovog Clana.

Obavljanje pojedinih poslova iz samoupravnog djelokruga Grada moze se, u skladu sa zakonom,
povjeriti ustanovama, privrednim druStvima, preduze¢ima, drugim pravnim licima i samostalnim
privrednicima.

Clan 11.

Poslovi uprave iz samoupravnog djelokruga op¢ine i grada i poslovi kantonalne uprave koji se
obavljaju u op¢ini i Gradu odreduju se zakonom.

Troskovi obavljanja poslova kantonalne uprave koji su preneseni na op¢inu odnosno Grad, podmiruju
se iz budzeta Kantona.

U obavljanju poslova iz stava 1. ovog ¢lana, op¢inski nac¢elnik odnosno gradonacelnik, izvrSava prava
i obaveze u skladu sa zakonom kojim se ureduje kantonalna uprava.

111 - NEPOSREDNO UCESTVOVANJE GRADANA U ODLUCIVANJU
Clan 12.

Gradani mogu neposredno da ucestvuju u odlu¢ivanju o lokalnim poslovima iz samoupravnog
djelokruga opcine, refe-rendumom, mjesnim zborom gradana i gradanskom inicijativom, u skladu sa
zakonom i statutom opcine.

Clan 13.

Referendum se moze raspisati radi odluzivanja o prijedlogu o promjeni statuta opéine, o prijedlogu
propisa ili drugog opéeg akta, kao 1 o drugim pitanjima iz djelokruga Opéinskog vijeca odredenim
zakonom i statutom opcine.

Referendum, na osnovu zakona i statuta opéine, raspisuje Opcinsko vijece, na prijedlog jedne tre¢ine
¢lanova Opéinskog vijeca, na prijedlog op¢inskog nacelnika ili na prijedlog jedne petine mjesnih
zajednica na podrucju opéine.



Clan 14.

Pravo odlucivanja na referendumu imaju gradani koji imaju prebivaliste na podrucju opcine i upisani
su u biracki spisak.

Odluka donesena na referendumu obavezna je za Opcinsko vijece i gradane.
Postupak odrzavanja referenduma propisuje se statutom opcine u skladu sa zakonom.

Na odluke donesene referendumom primjenjuju se odredbe ovog zakona o nadzoru i zastiti lokalne
samouprave.

Clan 15.
Na mjesnom zboru gradani mogu raspravljati o svim pita- njima iz samoupravnog djelokruga opcine,
predlagati nacin rjeSavanja odredenog pitanja, odnosno donosenja akata iz djelokruga Opc¢inskog

vijeca.

Op¢insko vijece moze traziti misljenje od zbora gradana mjesne zajednice o prijedlogu opceg akta ili
drugog pitanja iz djelokruga op¢ine, kao i o drugim pitanjima odredenim zakonom i statutom op¢ine.

Clan 16.

O svakom pitanju iz djelokruga Opcinskog vijeca moze se pokrenuti rasprava putem gradanske
inicijative.

O prijedlogu iz prethodnog stava Op¢insko vijece mora raspravljati ako ga potpisom podrzi najmanje
deset posto biraca upisanih u biracki spisak opéine i dati odgovor podnosiocima najkasnije u roku od
tri mjeseca od prijema gradanske inicijative.
Pismena odluka se dostavlja nosiocu gradanske inicijative odmah po njenom donosenju.

Clan 17.
Op¢inski nacelnik duzan je omoguéiti gradanima i pravnim licima podnoSenje prigovora i prituzbi na
svoj rad 1 rad sluzbi za upravu opc¢ine, kao i na nepravilan odnos zaposlenih kad im se obracaju radi
ostvarivanja svojih prava i interesa ili izvr§avanja svojih gradanskih duznosti.
IV - ORGANI OPCINE
1. Zajednicke odredbe

Clan 18.

Op¢insko vijece 1 op€inski nacelnik su organi vlasti u op€ini koji svoju funkciju vrSe u skladu s
Ustavom, zakonom i statutom opcine.

Clan 19.
Op¢insko vijece je predstavnicko tijelo gradana i opcine.

Op¢inski nacelnik je izvr$no-upravni organ opcine.



Clan 20.

Broj op¢inskih vijeénika utvrduje se statutom opcine, u skladu s Ustavom Kantona, zavisno od broja
stanovnika opcine.

Clan 21.

Izbor op¢inskih vijeénika vrsi se u skladu sa Ustavom, zakonom i statutom op¢ine, na slobodnim
demokratskim izborima.

Trajanje mandata opcinskih vije¢nika utvrduje se Ustavom i zakonom.
Prava i duznosti op¢inskih vijeénika utvrduju se zakonom i statutom op¢ine.
Clan 22.

Op¢insko vije¢e donosi propise i akte u okviru prava i duznosti op¢ine i obavlja i druge poslove u
skladu sa zakonom i statutom opcine.

Clan 23.

Unutrasnja organizacija i nac¢in rada Opc¢inskog vije¢a ureduju se poslovnikom, u skladu s ovim
zakonom i statutom op¢ine.

Poslovnik se donosi ve¢inom glasova izabranih opc¢inskih vije¢nika.
Clan 24.

Op¢insko vijece bira, izmedu izabranih opéinskih vijeénika, predsjedavajuceg i zamjenika
predsjedavajuceg.

Predsjedavaju¢i zastupa Opcinsko vijece i predsjedava sjednicama Opcinskog vijeca.

Predsjedavaju¢i i zamjenik predsjedavajuc¢eg Opc¢inskog vijeca svoju duznost mogu obavljati
profesionalno, §to se blize ureduje statutom i poslovnikom o radu Op¢inskog vijeca.

Op¢insko vijece bira, na prijedlog izabranih op¢inskih vije¢nika, sekretara Opcinskog vijeca, koji tu
duznost obavlja profesionalno.

Clan 25.
Op¢insko vijece donosi odluke vecinom glasova izabranih op¢inskih vije¢nika.

Statut, budZzet i zavrS$ni racun budzeta se donose dvotre¢inskom ve¢inom glasova izabranih op¢inskih
vijeénika.
Statutom op¢ine odredit ¢e se nac¢in odlucivanja Opcinskog vijeca o drugim pitanjima, ukoliko to ovim

zakonom nije odredeno.

Poslovnikom Op¢inskog vije¢a mogu se odrediti i druga pitanja o kojima se odlucuje ve¢inom glasova
izabranih op¢inskih vije¢nika.



Clan 26.

Op¢insko vije¢e moZe osnivati savjete, komisije, odbore i druga radna tijela u svrhu priprema odluka
iz njegovog djelokruga.

Sastav, broj ¢lanova, djelokrug i nacin rada tijela iz prethodnog stava utvrduju se poslovnikom,
odnosno posebnom odlukom, o osnivanju radnog tijela.

Clan 27.
Op¢inski vijeénik, u skladu sa odlukom Op¢inskog vije¢a, ima pravo na naknadu za rad u Op¢inskom
vijecu i pravo na naknadu troskova odnosno izgubljenje zarade i odgovarajuée socijalno osiguranje

(zdravstveno i penziono), ukoliko to pravo ne ostvaruje po drugom osnovu.

Nespojive su funkcije opcinskog nacelnika, odnosno opéinskog sluzbenika i namjestenika s funkcijom
op¢inskog vijeénika.

Clan 28.

Op¢inskog nacelnika bira Opéinsko vije¢e ve¢inom glasova izabranih opc¢inskih vije¢nika, na nacin i
po postupku utvrdenom poslovnikom vijec¢a, u skladu sa statutom opcine.

Op¢inski nacelnik bi¢e smijenjen ako se za njegovu smjenu izjasni dvotre¢inska veéina izabranih
op¢inskih vije¢nika.

2. Opc¢insko vijece
Clan 29.
Op¢insko vijece:
1. donosi Statut opéine,
2. donosi odluke, druge propise i opée akte i daje njihovo tumacenje,
3. donosi poslovnik o svom radu,
4. obrazuje radna tijela i utvrduje njihove nadleznosti, sastav, broj ¢lanova i na¢in rada (savjete,
komisije, odbore i dr.), radi stru¢ne obrade i pra¢enja odredenih oblasti u okviru odredene nadleznosti
Op¢inskog vijeca, predlaganja strucnog rjeSenja u tim oblastima i, izuzetno radi odluc¢ivanja o

pitanjima koja su im izri¢ito data u nadleznost,

5. bira i smijenjuje predsjedavajuceg vijeca i njegovog zamjenika, sekretara, opcinskog nacelnika i
¢lanove radnih tijela Opéinskog vijeca,

6. donosi budzet i izvjestaj o izvrSenju budzeta i usvaja zavrsni racun na prijedlog op¢inskog
nacelnika,

7. donosi program razvoja za pojedine djelatnosti za koje je nadlezno,

8. donosi propise o op¢inskim pristojbama i na drugi nacin osigurava potrebna finansijska sredstva, u
skladu sa zakonom,



9. osniva javna preduzeca i javne ustanove i druga pravna lica za obavljanje privrednih, drustvenih,
komunalnih i drugih djelatnosti od interesa za op¢inu,

10. raspisuje referendum,

11. raspisuje javni zajam i samodoprinos i odlucuje o zaduzenju opéine,

12. donosi propise o organizaciji i oshiva organ uprave,

13. utvrduje naziv za dijelove naseljenog mjesta,

14. podnosi inicijativu za davanje i izmjenu naziva ulica, trgova, mostova i dr.

15. obrazuje organ koji u drugom stepenu rjeSava po zalbi protiv prvostepenih rjesenja opéinskog
nacelnika, donesenih na osnovu statuta ili propisa Op¢inskog vijeca,

16. vrsi i druge poslove utvrdene zakonom i statutom opcine.
3. Op¢inski nacelnik
Clan 30.

Op¢inski nacelnik odgovoran je Op¢inskom vijecu za obavljanje poslova iz nadleznosti iz
samoupravnog djelokruga opcéine.

Op¢inski nacelnik, u obavljanju poslova iz samoupravnog djelokruga opéine, nadlezan je za:

1. sprovodenje opéinske politike, izvr$avanje opcinskih propisa i op¢ih akata i izvrSavanje prenesenih
nadleznosti op¢ini od strane Kantona,

2. imenovanje i smijenjivanje svih op¢inskih sluzbenika i namjestenika,
3. osigurava saradnju opéinskih sluzbenika sa ombudsme- nima,

4. podnosi prijedlog izvjestaja Op¢inskom vijeéu i javnosti o provodenju opcinske politike i svojih
aktivnosti,

5. obavjestava Skupstinu Kantona, odnosno kantonalne organe o izvrSavanju kantonalne politike i
kantonalnih zakona i drugih propisa i medunarodnih ugovora, kao i o stanju u odgovarajucoj oblasti,
kad je izvrSavanje te politike i tih zakona, odnosno medunarodnih ugovora povjereno op¢ini.

U obavljanju prenesenih poslova kantonalne uprave, op¢inski nacelnik vrsi poslove utvrdene zakonom
kojim se ureduje kantonalna uprava.

Clan 31.

Za obavljanje poslova iz svoje nadleznosti, poslova lokalne samouprave i upravnih poslova iz
samoupravnog djelokruga opéine, kao i prenesenih poslova kantonalne uprave, opéinski nac¢elnik
organizuje op¢inske sluzbe za upravu.

Op¢inski nacelnik sa sluzbama za upravu obavlja poslove uprave iz samoupravnog djelokruga op¢ine i
poslove kantonalne uprave koji su kantonalnim zakonom preneseni na opéinu, u okviru jedinstvenog
opc¢inskog organa uprave.



Odluku o obrazovanju jedinstvenog opéinskog organa uprave donosi Opéinsko vijece na prijedlog
op¢inskog nacelnika.

Clan 32.
Zakonom kojim se prenose poslovi kantonalne uprave, blize se ureduju prava i duznosti organa uprave
opcine u obavljanju prenesenih poslova, kao i na¢in vracanja Kantonu prenesenih poslova kantonalne

uprave.

Op¢inski nacelnik obavezan je organizovati sluzbe za upravu za obavljanje prenesenih poslova
kantonalne uprave u skladu sa zakonom kojim se ureduje kantonalna uprava.

Clan 33.

Ukoliko mjesto op¢inskog nacelnika ostane upraznjeno, Opc¢insko vijece izabrat ¢e novog opc¢inskog
nacelnika u roku od 30 dana.

U slucaju da op¢inski nacelnik privremeno nije u mogucnosti da obavlja svoju duznost, funkciju
opc¢inskog nacelnika vrsi lice odredeno statutom opcine.

4. Savjet op¢inskog nacelnika
Clan 34.

Radi izvrSavanja poslova iz nadleznosti op¢inskog nacelnika, moze se osnovati Savjet opéinskog
nacelnika.

Savjet op¢inskog nacelnika pomaze op¢inskom nac¢elniku u donosenju, pripremanju i izvrSavanju
odluka i drugih akata iz njegove nadleznosti i vrsi i druge poslove utvrdene statutom i drugim
propisima opcine.

Clan 35.

Sastav i broj ¢lanova Savjeta op¢inskog nacelnika utvrduju se odlukom op¢inskog nacelnika o
osnivanju Savjeta op¢inskog nacelnika.

V - MJESNA ZAJEDNICA
Clan 36.

Mjesna zajednica se osniva kao oblik neposrednog ucestvovanja gradana u odlucivanju o lokalnim
poslovima.

Mjesna zajednica osniva se za jedno naseljeno mjesto, vise medusobno povezanih manjih naselja ili za
veéi dio veéeg naselja koji u odnosu na ostale dijelove ¢ini zasebnu razgrani¢enu cjelinu.

Clan 37.
Mjesnu zajednicu osniva Opéinsko vijece.

Inicijativu za osnivanje mjesne zajednice mogu dati gradani i njihove organizacije i udruzenja, te
druga tijela odredena u statutu opcine.



Clan 38.

Statutom opcine, u skladu sa zakonom, ureduje se postupak osnivanja, djelokrug, organi i ovlaséenja
organa mjesne zajednice, nacin izbora i opoziva organa mjesne zajednice, utvrdivanje programa rada
mjesne zajednice, osnove pravila mjesne zajednice, nacin finansiranja djelatnosti mjesne zajednice,
obavljanje administrativnih i drugih poslova za potrebe mjesne zajednice, kao i druga pitanja od
znacaja za ostvarivanje prava i obaveza mjesne zajednice utvrdenih zakonom, statutom opcine i
drugim opéim aktom Op¢inskog vijeca.
Organi mjesne zajednice su: zbor gradana, savjet i drugi organi utvrdeni statutom opcine.

Clan 39.
Statutom ili odlukom op¢ine moZze se mjesnoj zajednici povjeriti obavljanje pojedinih poslova iz
samoupravnog djelokruga opcine, koji su od neposrednog i svakodnevnog uticaja na zivot i rad
gradana na podruc¢ju mjesne zajednice.
Sredstva za obavljanje poslova iz prethodnog stava obezbjeduju se u budzetu opéine.

Clan 40.
Sredstva za zadovoljavanje potreba i interesa gradana u mjesnoj zajednici obrazuju se od:
1. sredstava gradana koja oni udruzuju putem samodoprinosa ili na drugi nacin,

2. naknada za usluge i drugih prihoda koji svojim aktivnostima ostvaruje mjesna zajednica,

3. prihoda koje opéina ustupa mjesnoj zajednici, u skladu sa planovima razvoja mjesne zajednice
odnosno opcine,

4. poklona i drugih sredstava.
Clan 41.

Mjesna zajednica ima svojstvo pravnog lica u pogledu prava i obaveza utvrdenih statutom op¢ine i
zakonom.

VI - FINANSIRANJE I IMOVINA OPCINE
Clan 42.

Op¢ini pripadaju prihodi za obavljanje njenih duznosti i ovlastenja u skladu sa zakonom i propisom
Kantona.

Op¢ini pripadaju javni prihodi u skladu sa propisom Kantona.
Prihodi op¢ine su narocito:
prihod od nepokretnih i pokretnih stvari u vlasnistvu op¢ine,

prihodi od preduzeca i drugih pravnih lica u vlasnistvu op¢ine, kao 1 prihodi od koncesija koje
odobrava opéina,



prihodi od prodaje pokretnih i nepokretnih stvari u vlasni§tvu opéine,

pokloni, nasljedstva i legati,

opcinski porezi i takse ¢ije stope, u granicama odredenim zakonom, utvrduju samostalno,
pomo¢ i dotacije,

naknada troSkova iz budzeta Kantona za obavljanje poslova kantonalne uprave koji su preneseni na
op¢inu,

drugi prihodi utvrdeni zakonom.

Radi zadovoljavanja potreba gradana, sredstva se mogu prikupljati na osnovu neposrednog
izjaSnjavanja gradana, u skladu sa zakonom, odnosno statutom.

Clan 43.
Op¢ina ima budzet u kome se iskazuju prihodi i rashodi.
Budzet se izraduje na nacin predviden zakonom i donosi se za jednu kalendarsku godinu.
Po isteku godine za koju je budzet donesen sastavlja se zavrsni racun i izvjestaj o izvrSenju budZzeta.

Ukoliko se godisnji budzet za narednu godinu ne moze donijeti prije pocetka godine za koju se donosi,
vodi se privremeno finansiranje i to najduze za period od tri mjeseca.

Odluku o privremenom finansiranju donosi Op¢insko vijece u skladu sa zakonom.
Clan 44.

Op¢ina samostalno raspolaze prihodima koji joj pripadaju i moZe se zaduzivati i zakljucivati ugovore
o kreditu o ¢emu odlucuje Opcinsko vijece.

Clan 45.
Op¢ina ima u vlasnistvu nekretnine i pokretnine.
Imovinom u vlasnis§tvu opéine mora se upravljati brizno, u skladu sa zakonima i drugim propisima.
VII - PROPISI I DRUGI AKTI OPCINE

Clan 46.
Op¢insko vije¢e donosi statut, opéinske propise (u daljem tekstu: odluka), budzet, zavrsni racun i
izvjestaj o izvrSavanju budzeta, poslovnik Op¢inskog vijeca, 1 zakljucke, daje autenti¢na tumacenja
propisa koje donosi i utvrduje njihov precisceni tekst.

Poslovnikom Op¢inskog vije¢a bliZe se utvrduje sadrzaj i nacin pripremanja i donosSenja op¢inskih
propisa i drugih akata op¢ine i na¢in njihovog objavljivanja.

Propisi 1 op¢i akti organa op¢ine moraju biti u saglasnosti sa Ustavom i zakonom.



Clan 47.

Op¢inski nacelnik osigurava izvr§avanje propisa i op¢ih akata iz prethodnog ¢lana na naciniu
postupku propisanom zakonom i statutom opc¢ine i obavlja nadzor nad zakonito$¢u rada op¢inskih
sluzbi za upravu.

Clan 48.
Nacelnik opcine, u izvrSavanju propisa i op¢ih akata iz samoupravnog djelokruga opcine, donosi opée
akte (uredbe, naredbe, pravilnike i uputstva) i pojedina¢ne akte kojima se rjeSava o pravima,

obavezama i pravnim interesima fizickih i pravnih lica u prvom stepenu.

Protiv upravnih akata op¢inskog nacelnika, donesenih u prvom stepenu, na osnovu statuta ili propisa
Op¢inskog vijeca, u drugom stepenu rjesava nadlezni organ kojeg obrazuje Opcinsko vijece.

Clan 49.

Op¢inski nacelnik, u prenesenim poslovima kantonalne uprave, rjeSava u upravnim stvarima u prvom
stepenu.

Protiv upravnih akata opéinskog nacelnika iz prethodnog stava, u drugom stepenu rjesava nadlezno
kantonalno ministarstvo.

VIII - NADZOR I ZASTITA LOKALNE SAMOUPRAVE
Clan 50.

Kanton svojim nadzorom podrzava lokalnu samoupravu na podrucju op¢ine i brine se za postivanje
ustavnosti i zakonitosti.

Nadzor nad radom organa op¢ine obavlja se na nacin i po postupku predvidenom Ustavom i zakonom.

Nadzor iz prethodnog stava provodi se shodno nac¢inu i postupku utvrdenom zakonom kojim se
ureduje kantonalna uprava.

Nadzor nad radom organa op¢ine obavlja se na nacin koji osigurava da intervencija nadzoronog
organa bude u granicama kojima se Stite prava i duznosti op¢ine utvrdene ovim zakonom.

Clan 51.

Predsjednik Kantona, ako ocijeni da prijedlog, odnosno usvojeni statut op¢ine, odnosno op¢i akt kojeg
donosi Opéinsko vijece u suprotnosti s Ustavom, odnosno kantonalnim zakonom i drugim
kantonalnim propisima, upozorit ¢e na to Opcinsko vijece.

Ukoliko Op¢insko vijece ne postupi u skladu sa upozorenjem i usvoji, odnosno ne uskladi ve¢
usvojeni akt iz stava 1. ovog Clana, predsjednik Kantona ¢e podnijeti zahtjev Ustavnom sudu
Federacije Bosne i Hercegovine, u skladu sa ovlastenjima utvrdenim Ustavom.

Clan 52.

Radi ostvarivanja Ustavom, zakonom i statutom utvrdenih prava, obezbjeduje se zastita prava gradana
na lokalnu samoupravu.



Clan 53.
Zastita prava gradana na lokalnu samoupravu obuhvata narocito:

1. prava gradana da putem referenduma i drugih oblika odlucivanja li¢nim izja$njavanjem i preko
slobodno izabranih predstavnika odlucuje u poslovima lokalnog znacaja,

2. prava gradana na samoorganizovanje,

3. prava gradana da budu konsultovani o svim pitanjima kada se zakonom ureduju pitanja kojima se
reguliSu prava i obaveze opcCine,

4. prava gradana da na zborovima gradana razmatraju i daju misljenja u slucajevima kada Kanton Zeli
prenijeti pojedine poslove op¢ini iz okvira svoje nadleznosti.

X - PRIMJENJIVANJE ODREDABA OVOG ZAKONA
Clan 54.

Odredbe ovog zakona shodno se primjenjuju na Grad, kao jedinicu lokalne samouprave i njegove
organe i sluzbe, ako Ustavom Kantona, zakonom i Statutom Grada nije drugacije odredeno.

X - PRELAZNE I ZAVRSNE ODREDBE
Clan 55.

Do dana prvog zasjedanja Opcinskog vijeca, nastavljaju s radom dosadasnja prelazna Opéinska vijeca,
u okviru svojih dosadasnjih prava i obaveza.

Clan 56.

Statuti op¢ina i propisi o organizaciji uprave u op¢ini donijece se u skladu s odredbama ovog zakona,
u roku od tri mjeseca od dana stupanja na snagu ovog zakona, do kada nastavljaju s radom dosadasnji
op¢inski organi uprave i sluzbe.

Clan 57.
Stupanjem na snagu Zakona o lokalnoj samoupravi (“Sluzbene novine Kantona Sarajevo®, broj 19/97),

na podru¢ju Kantona nece se primjenjivati odredbe Zakona o na¢elima postupka obrazovanja mjesnih
zajednica (“Sluzbeni list SR BiH*, br. 22/81 1 8/91).

Broj 01-05-315/00 24. oktobra 2000. godine Sarajevo

Predsjednik Zakonodavno-pravne komisije Avdo Campara, s. 1.



